
O malimooday a pona”

Caay katawal ako koya romi’ad to dafak no kaciferangan. Palalen ni
mama” kako, mato macarohay ko ngiha’ niira, sowal sa, “ O mamasofoc to
ci ina”, tata patalaisingen ita ciira! ” saan. ’Afang han nira ci ina”™ a romakat,
kitingen nira kako to kawili a kamay. Toya tatokian, matokato:k ho” kako a
madakaw to paliding a tayra toya mangataay a pipaisingan. O sakatosa” to a
wawa” ni ina” koni, nika cihinapec ho” ko faloco’ ni mama” to nikasofoc ni
ina”. Tire:ng sa 1 paenan a mihetatala”; kako sato 1, mafoti’ i kakamaro’an.
Hato tosaay tatokian, matengil to ko tangic no wawa” nani laloma’.
So’elinay, masofoc to ci ina”, matongal to ko tayraay no paro”™ no loma’;
itiya 1, sepatay ho” ko mihecaan no mako. O mata’elifay a demak yo
mamang ho” kako i, adihay ko kapawanan ako. Yo masofoc ko safa” ako to
fa’inayan 1, caay ka hacowa” ko kafana’an ako. Pakayni to i sowal ni
mama” ko sakafana’ ako. Nika, oya pona” no fasa” ako, masapi:nang ako,
caay ka pawan kako tahanini®.

O sowal ni ina” ako, “Oya malimooday a pona” 1 tatirengan ita i, o
sakakafit no ina” ato wawa”.”’saan. Yo micodad to kako i kwo-cung i,

mipakafana’ to ko singsi” to pakayniay i tatirengan no tamdaw, itiya to kako

a mafana’ toya sakakakafit hananay ni ina”. O pona”™ han no mita o
Pangcah. Yo i tiyad ho” no ina”™ ko tamdaw 1, o pakayraan no saka’orip no
wawa”. Moetep folad ko wawa” i tiyad no ina”®, masofoc to ko wawa” ta
posoten no ising. koya pona”. Na o pikafitan no wawa” a ma’orip i tiyad no
ina™ i, malamama:ngay to i tatirengan.

Itiya yo sayiten no ising ko pona”* ta malaliyas ko ina” ato wawa”.
Orasaka, 0 nanitiniay i ina” ko tatirengan ita, o0 malecaday to no ina" a
remes ko remes no wawa”. Ano malaliyali:yas ko tatirengan no wawa” ato
ina™ i, caay ko mamapo:sot no sasayit. Mato kita o Pangcah a finacadan, o
cecayay ko pona” no mita. O malecaday ko remes no mita ato no tato’asan
no mita.

Yo minengneng kako to pona” no tatirengan ako i, maharateng ako ko
tadamaan no ina”*; o roma” sato, mahemek kako ao teloc no Pangcah kako.
Orasaka, caay ka nga’ay kita a mafokil to sowal ato seragawan no tato’asan
ita 0 Pangcah. Onini ko sakaci’icel ako a mirayray to sowal ato serangawan

no tato’asan. Sa’icelen ita!

